AWDURDOD Y PARC CENEDLAETHOL
12 Hydref 2011

Yn bresennol:
Y Cynghorydd JA Brinsden (Cadeirydd)


Y Cynghorwyr JS Allen-Mirehouse, HM George, RN Hancock, SL Hancock, M James, RM Lewis, PJ Morgan, WL Raymond, M Williams; Mrs F Lanc a Mrs G Hayward, Mri D Ellis, R Howells.
(Swyddfa NPA, Parc Llanion, Doc Penfro: 10.00a.m. – 12.25p.m.)

1.
Ymddiheuriadau
     Derbyniwyd ymddiheuriadau am fod yn absennol oddi wrth y Mri EA Sangster, RR Evans ac M Evans.
2.
Cyhoeddiadau’r Cadeirydd
     Rhoddodd y Cadeirydd y diweddaraf i’r Aelodau am ei weithgareddau ers cyfarfod diwethaf yr Awdurdod.  Roedd y rheini’n cynnwys:
(a)
mynychu Sioe Sir Benfro ar gyfer digwyddiad gan yr Awdurdod a digwyddiad gan y Ffermwyr Ifanc, ac roedd y ddau ddigwyddiad yn ardderchog;
(b)
mynychu achlysur lansio Llwybr Saundersfoot a oedd yn cynnwys taith o gwmpas Saundersfoot;
(c)
mynychu Cynhadledd Parciau Cenedlaethol Cymru yn Aberhonddu a fynychwyd gan Weinidog yr Amgylchedd a Datblygu Cynaliadwy, a
(d)
gweithdy gan yr Awdurdod i helpu i helpu Llywodraeth Cymru gyda’i hadolygiad o’r Datganiad Polisi ar gyfer y Parciau Cenedlaethol ac Awdurdodau Parciau Cenedlaethol.

3.
Datgan Buddiant
     Dywedodd y Cynghorydd JS Allen-Mirehouse fod ganddo fuddiant yn adroddiad y Pennaeth Cynlluniau Datblygu ynghylch ymateb arfaethedig yr Awdurdod i Ganllawiau Cynllunio Atodol Drafft Cynllun Datblygu Lleol Parc Cenedlaethol Arfordir Penfro, yn enwedig y Canllawiau Cynllunio Atodol sy’n ymwneud â Chynigion Ardaloedd Cadwraeth ac Ynni Adnewyddadwy.
4.
Cofnodion
     Cyflwynwyd cofnodion Cyfarfod Awdurdod y Parc Cenedlaethol a gynhaliwyd ar 10 Awst 2011 a’r Cyfarfod Arbennig a gynhaliwyd ar 21 Medi 2011 i’w cadarnhau a’u llofnodi.
     PENDERFYNWYD cadarnhau a llofnodi cofnodion Cyfarfod Awdurdod y Parc Cenedlaethol a gynhaliwyd ar 10 Awst 2011 a’r Cyfarfod Arbennig a gynhaliwyd ar 21 Medi 2011.
5.
Y Pwyllgor Rheoli Datblygu – adroddiadau am gyfarfod
     PENDERFYNWYD derbyn yr adroddiadau am gyfarfodydd y Pwyllgor Rheoli Datblygu a gynhaliwyd ar 20 Gorffennaf 2011 a 24 Awst 2011.

6.
Y Pwyllgor Adolygu Gwasanaethau Archwilio a Chorfforaethol – adroddiad am gyfarfod 
     PENDERFYNWYD derbyn yr adroddiad am gyfarfod y Pwyllgor Adolygu Gwasanaethau Archwilio a Chorfforaethol a gynhaliwyd ar 3 Awst 2011.
7.
Y Pwyllgor Adolygu Hamdden a Thwristiaeth – adroddiad am gyfarfod
     PENDERFYNWYD derbyn yr adroddiad am gyfarfod y Pwyllgor Adolygu Hamdden a Thwristiaeth a gynhaliwyd ar 24 Awst 2011.

.

8. Papur ymgynghori Llywodraeth Cymru: ‘Gwella’r Broses Apeliadau Cynllunio’

     Soniwyd bod Llywodraeth Cymru wedi cyhoeddi papur ymgynghori ar "Gwella’r Broses Apeliadau Cynllunio", a’r dyddiad cau ar gyfer ymateb oedd 17 Tachwedd 2011.  Yn wyneb y ffaith nad oedd unrhyw gyfarfod o’r Awdurdod wedi ei drefnu yn y calendr cyn y dyddiad hwnnw, roedd y swyddogion wedi penderfynu gofyn am awdurdod i’r Pwyllgor Rheoli Datblygu gytuno ar ymateb yr Awdurdod i'r ymgynghoriad.  Fodd bynnag, roedd Cyfarfod Arbennig o’r Awdurdod yn cael ei drefnu ar 16 Tachwedd i ystyried mater ar wahân, felly gellid ystyried yr ymateb drafft i’r ymgynghoriad yn y cyfarfod hwnnw yn lle hynny.
     NODWYD. 

9.
Ymateb i'r Canllawiau Cynllunio Atodol Drafft i Gynllun Datblygu Lleol Parc Cenedlaethol Arfordir Penfro 
     Rhoddwyd yr adroddiad ger bron yr Aelodau i roi gwybod iddynt am yr ymatebion a ddaeth i law mewn perthynas â’r ymgynghoriad uchod, ac i ofyn i’r Aelodau fabwysiadu’r Canllawiau Cynllunio Atodol (CCA) at ddibenion Rheoli Datblygu yn amodol ar newidiadau a argymhellwyd gan Swyddogion.  Y pynciau dan sylw oedd y Cynigion Ardaloedd Cadwraeth ar gyfer yr 14 Ardal Gadwraeth yn y Parc Cenedlaethol, Safleoedd Geoamrywiaeth Rhanbarthol Pwysig, Ynni Adnewyddadwy a Dylunio Ffrynt Siopau (roedd hwn yn cael ei baratoi ar y cyd â Chyngor Sir Penfro).
     Dywedodd y Pennaeth Cynlluniau Datblygu fod y prif faterion a godwyd gan y broses ymgynghori, ynghyd â manylion y sylwadau a wnaed a'r ymatebion iddynt a’r ymatebion a argymhellir gan y Swyddogion wedi eu cynnwys yn atodiadau A a B a oedd ynghlwm wrth ei hadroddiad.  Roedd y newidiadau arfaethedig canlyniadol i’r Canllawiau Atodol drafft i’w gweld yn Atodiad C.  Roedd yn dymuno nodi nad y personau y cyfeirir atynt yn yr atodiadau oedd yr ymatebydd ei hun o reidrwydd, ond y person cyswllt ar gyfer y rhai a ymatebodd. 

     Llongyfarchodd yr Aelodau’r swyddogion am eu gwaith yn holl broses y CCA, ond codwyd pryderon ynghylch cymhareb yr ymatebion a gafwyd i'r llythyrau ymgynghori a ddosbarthwyd.  Dywedodd y Prif Swyddog Gweithredol fod gan yr holl awdurdodau lleol ddyletswydd statudol i ymgynghori â'r cyhoedd; serch hynny, roedd yn cytuno bod y gyfradd ymateb yn siomedig.  Atgoffodd yr Aelodau fod Gweithdy ar ymgysylltu â'r gymuned yn cael ei gynnal y prynhawn hwnnw, a gellid trafod y mater hwn ymhellach bryd hynny.

     Mewn ymateb i ymholiad ynglŷn â'r CCA Ardaloedd Cadwraeth - yn enwedig cynigion Trefdraeth - dywedodd y Pennaeth Cynlluniau Datblygu fod rhaglen yn cael ei rhoi yn ei lle ar gyfer adolygu’r holl ganllawiau ac y byddai’r Aelodau yn cael y rhaglen pan fyddai’r set nesaf o CCA yn cael eu cyflwyno i'r Aelodau, ynghyd ag unrhyw CCA newydd fyddai’n cael eu hystyried.  Ychwanegodd y byddai unrhyw faterion sy'n codi o weithrediad y CCA yn cael eu cofnodi a'u defnyddio i lywio unrhyw adolygiad, er y dywedodd mai da o beth fyddai rhoi cyfle i'r canllawiau ymwreiddio’n briodol cyn ymgymryd â’r broses honno.
     Roedd arwyddion a oedd yn cael eu codi heb awdurdod yn broblem fawr yn enwedig mewn Ardaloedd Cadwraeth a gofynnodd yr Aelodau a oedd ffurf safonol o arwyddion ar gyfer Ardaloedd Cadwraeth.  Dywedodd y Cyfarwyddwr Cadwraeth a Chynllunio mai un ffordd bosibl ymlaen fyddai cael dim ond un arwydd ar gyfer pentref yn hytrach nag arwydd ar gyfer pob amwynder yn y pentref.  Cadarnhaodd fod cyfarfod rhwng Swyddogion Gorfodi a Swyddogion Priffyrdd yr Awdurdod a Chyngor Sir Penfro wedi ei drefnu i drafod materion arwyddion gyda'r bwriad o ddarparu canllawiau ar y mater.

     PENDERFYNWYD:

(a)
bod y Canllawiau Cynllunio Atodol a enwir isod i Gynllun Datblygu Lleol Parc Cenedlaethol Arfordir Penfro yn cael eu mabwysiadu at ddibenion rheoli datblygu yn amodol ar y newidiadau a nodir yn Atodiadau A, B ac C i adroddiad y Pennaeth Cynlluniau Datblygu:

(i)
Cynigion Ardaloedd Cadwraeth yn y mannau canlynol:

(a)
Angle;
(b)
Caerfarchell;

(c)
Ynys Bŷr;

(d)
Aber-bach;

(e)
Maenorbŷr;

(f)
Trefdraeth a’r Parrog;

(g)
Portclew;

(h)
Porth-gain;

(i)
Saundersfoot;

(j)
Solfach;

(k)
Tyddewi;

(l)
Tre-fin;

(m)
Dinbych-y-pysgod.

(ii)
Safleoedd Geoamrywiaeth Rhanbarthol Pwysig;
(iii)
Ynni Adnewyddadwy, a
(iv)
Dylunio Ffrynt Siopau.

(b)
bod y Pennaeth Cynlluniau Datblygu yn cael pwerau dirprwyedig i:

(i)
fynd i’r afael â’r gwallau teipograffyddol a gramadegol;
(ii)
mewnosod lluniau a brasluniau;
(iii)
cywiro’r teitlau yng Nghynigion Ardal Gadwraeth Trefdraeth, a
(iv)
cynnwys croesgyfeiriadau at bolisïau 2 i 7 o’r Cynllun Datblygu Lleol a’r Canllawiau Cynllunio Atodol Cymeriad y Dirwedd yn y Cynigion Ardaloedd Cadwraeth priodol. 
10.
Drafftiau Canllawiau Cynllunio Atodol y Cynllun Datblygu Lleol ar gyfer Ymgynghori
     Atgoffwyd yr Aelodau gan y Pennaeth Cynlluniau Datblygu, ers mabwysiadu Cynllun Datblygu Lleol Parc Cenedlaethol Arfordir Penfro ym mis Medi 2010, bod ystod o Ganllawiau Cynllunio Atodol (CCA) wedi’u paratoi i gefnogi’r polisïau a'r cynigion a gynhwysir ynddo.  Roedd hon yn broses barhaus a gofynnwyd am gymeradwyaeth i ymgynghori ar ystod bellach o CCA, yn enwedig Paneli Solar Graddfa Maes (ychwanegiad i’r CCA Ynni Adnewyddadwy a fabwysiadwyd yn gynharach yn y cyfarfod [Gweler Cofnod 9 uchod]), Lleoliad a Dyluniad Adeiladau Fferm a Gweithgareddau Hamdden.  Byddai cyfres arall o CCA drafft yn cael eu dwyn ger bron yr Aelodau pan fyddai canllawiau wedi dod i law gan Lywodraeth Cymru.
     Roedd yr Aelodau’n cytuno gyda chynnwys y CCA ar y cyfan, ar yr amod: 

(a)
yr adolygir y disgrifiad o’r ardaloedd cymeriad hamdden yn y CCA Gweithgareddau Hamdden;

(b)
y cynhwysir cyfeiriad at wahardd sgïo jet yn Amroth yn Nhabl 1 CCA Gweithgareddau Hamdden;

(c)
y cymerir agwedd hyblyg at ffurf a dyluniad adeiladau fferm newydd modern (paragraff 5.7 yn CCA Lleoliad a Dyluniad Adeiladau Fferm) yn enwedig y gofyniad i orchuddio adeiladau a charreg, a allai fod yn gostus, a
(d)
y cynhwysir yn CCA Lleoliad a Dyluniad Adeiladau Fferm gyfeiriad at bwysigrwydd adeiladau fferm traddodiadol yn y dirwedd.

     Atebodd y Pennaeth Cynlluniau Datblygu y byddai'r materion a godwyd yn cael eu hystyried. 

     PENDERFYNWYD:
(a)
cymeradwyo’r Canllawiau Cynllunio Atodol ar Leoliad a Dyluniad Adeiladau Fferm a Gweithgareddau Hamdden i ymgynghori yn eu cylch ynghyd â’r atodiad Paneli Solar Graddfa Maes i’r Canllawiau Cynllunio Atodol Ynni Adnewyddadwy;
(b)
bod Pennaeth y Cynlluniau Datblygu yn cael pwerau dirprwyedig i wella eglurder Map 1 y Canllawiau Cynllunio Atodol Gweithgareddau Hamdden, a 
(c)
bod y Swyddogion Cynllunio yn adrodd yn ôl i’r Aelodau maes o law ynghylch yr ymateb i’r ymgynghoriad.
11.
Adroddiad Monitro Blynyddol 2011 ar Gynllun Datblygu Lleol Parc Cenedlaethol Arfordir Penfro
     Dywedwyd wrth yr Aelodau bod yn rhaid cyflwyno Adroddiad Monitro Blynyddol i Lywodraeth Cymru sy'n asesu i ba raddau y mae strategaethau a pholisïau’r Cynllun Datblygu Lleol (CDLl) yn cael eu cyflawni.  Yr adroddiad a oedd ger bron yr Aelodau y diwrnod hwnnw oedd yr adroddiad cyntaf o'i fath ac roedd yn ymwneud â’r cyfnod rhwng mis Hydref 2010 (cafodd y CDLl ei fabwysiadu ym mis Medi 2010) i fis Mehefin 2011.  Yn y dyfodol byddai'r adroddiad yn ymdrin â chyfnod y flwyddyn ariannol.  Cyn troi at fanylion yr Adroddiad Monitro dywedodd y Pennaeth Cynlluniau Datblygu y byddai'r adroddiad terfynol yn cael ei gyhoeddi a'i adael yn agored i sylwadau tan fis Mehefin 2012.
     Gan droi at yr Adroddiad ei hun, aeth ymlaen i ddweud nad oedd unrhyw faterion sylweddol wedi codi a fyddai'n gofyn am adolygiad o'r CDLl. Fodd bynnag, disgwylir canllawiau pellach gan Lywodraeth Cymru yn y dyfodol agos a allai effeithio ar y Cynllun Datblygu Lleol a byddai’r Aelodau yn cael gwybod am hyn maes o law.
     Cododd yr Aelodau nifer o faterion, gan gynnwys y dirywiad o ran darparu tai fforddiadwy a gwerth ffermio i gynefinoedd bywyd gwyllt.  Eglurodd y swyddogion yn fanwl y broses sy'n ymwneud â darparu tai fforddiadwy a dywedodd y byddent yn ystyried ymgorffori barn yr Aelodau ar y materion eraill lle bo hynny'n bosibl.
     PENDERFYNWYD bod Adroddiad Monitro Blynyddol 2011 ar Gynllun Datblygu Lleol Parc Cenedlaethol Arfordir Penfro yn cael ei gymeradwyo ar gyfer ei gyflwyno i Lywodraeth Cymru erbyn 31 Hydref, 2011.
12.
Adroddiad Blynyddol y Swyddog Monitro
     Roedd yr adroddiad a oedd ger bron yr Aelodau’n dwyn ynghyd yr argymhellion a wnaed gan y Swyddog Monitro yn dilyn ei ymchwiliadau i gwynion a wnaed yn erbyn Awdurdod y Parc Cenedlaethol y flwyddyn ddiwethaf.  Dywedodd y Swyddog Monitro fod y broses gwyno yn chwarae rôl addysgol bwysig oherwydd bod gwersi y gellid eu dysgu er mwyn sicrhau bod gwasanaethau’r Awdurdod yn gwella'n gyson.  Wedi dweud hynny, yr oedd hefyd yn dymuno nodi bod yr Awdurdod yn derbyn nifer o wobrau gan gyrff allanol bob blwyddyn am ei waith.
     Aeth ymlaen i ddweud, o ganlyniad i drafodaethau gyda swyddogion ar sut i fonitro perfformiad yr Awdurdod yn erbyn ei argymhellion, bod ffurflen barod wedi’i chreu, a fyddai'n galluogi argymhellion o'r fath i gael eu monitro a'u hadolygu’n well yn y dyfodol.
     Yn olaf, dywedodd y Swyddog Monitro nad oedd unrhyw argymhellion penodol yn ei adroddiad; adroddiad i’r Aelodau ei nodi oedd hwn.
     Roedd yr aelodau yn werthfawrogol iawn bod yr adroddiad hwn wedi cael ei ddwyn ger eu bron.  Mae'r Awdurdod yn ymdrechu i weithio i safon uchel o dryloywder a llywodraethu da a chafodd hyn ei amlygu gan y ffaith nad oes cwyn wedi cael ei ystyried gan Ombwdsmon Gwasanaethau Cyhoeddus Cymru.
     PENDERFYNWYD:

(a)
nodi Adroddiad Blynyddol y Swyddog Monitro, a
(b)
cymeradwyo’r defnydd o’r ffurflen barod ar gyfer cofnodi, monitro ac adrodd ar argymhellion sy’n deillio o gwynion.
13.
Monitro a Gweithredu yn dilyn argymhellion y Swyddog Monitro i gwynion yn erbyn APCAP 2011 (gan gynnwys Betws Newydd)
     Atgoffwyd yr Aelodau gan y Prif Swyddog Gweithredol eu bod, yn y cyfarfod a gynhaliwyd ar 11 Mai 2011, wedi ystyried adroddiad gan y Swyddog Monitro ynghylch y casgliadau a wnaed yn dilyn ei ymchwiliad i gŵyn ynghylch y ffordd yr oedd yr Awdurdod wedi ymdrin â chais cynllunio yn y Betws Newydd, Trefdraeth.  Yn y cyfarfod hwnnw, roedd y Prif Swyddog Gweithredol wedi sicrhau'r Aelodau y byddai adroddiad cynnydd ar y camau a gymerwyd ar argymhellion y Swyddog Monitro yn cael ei gyflwyno yn y cyfarfod ym mis Hydref.  Aeth ymlaen i ddweud bod yr adroddiad a oedd ger eu bron, nid yn unig yn diweddaru'r Aelodau ar y cynnydd ynghylch mater Betws Newydd, ond hefyd yn dwyn ynghyd yr holl argymhellion a wnaed gan y Swyddog Monitro yn ystod 2011.
     Wrth baratoi’r adroddiad, daeth nifer o faterion i’r amlwg, sef:

- 
bod y Swyddog Monitro weithiau’n cynnwys amserlenni ar gyfer cyflawni’r argymhellion.  Nid oedd y rhain bob amser yn bosibl (efallai oherwydd cylch y Pwyllgorau), felly gofynnwyd a allai argymhellion gael blaenoriaeth uchel, canolig neu isel yn y dyfodol;
- 
am fod yr argymhellion yn cael eu tynnu’n uniongyrchol o adroddiad penodol, nid oeddynt bob amser yn gwneud synnwyr allan o’u cyd-destun; o ganlyniad, gofynnwyd i’r Swyddog Monitro fynd i’r afael â’r mater hwn hefyd drwy sicrhau bod argymhellion yn y dyfodol yn rhai y gellid eu darllen a’u deall heb fod angen cyfeirio at adroddiadau eraill.

     Yna, diolchodd y Prif Swyddog Gweithredol i’r Cyfarwyddwr Cadwraeth a Chynllunio a’r Pennaeth Rheoli Datblygu am eu cyfraniad i’r mater hwn.
     PENDERFYNWYD:
(a)
nodi a derbyn y camau gweithredu arfaethedig fel y nodir yn Atodiad A i adroddiad y Prif Swyddog Gweithredol – a oedd yn cwmpasu argymhellion 2011 y Swyddog Monitro;
(b)
bod adroddiad tebyg yn cael ei baratoi a’i gyflwyno gan swyddogion bob blwyddyn, a
(c)
y gofynnir i’r Swyddog Monitro gyfeirio a llunio cyd-destun ar gyfer ei argymhellion yn y dyfodol, a lle bo angen rhoi blaenoriaeth uchel, canolig neu isel iddynt. 

14.
Adroddiad am yr Astudiaeth Graffu ar Gynlluniau Cronfeydd Datblygu Cynaliadwy Awdurdod Parc Cenedlaethol Bannau Brycheiniog ac Awdurdod Parc Cenedlaethol Arfordir Penfro
     Atgoffwyd yr Aelodau gan y Prif Swyddog Gweithredol bod prosiect Craffu ar y cyd yn cael ei wneud gan Awdurdodau Parciau Cenedlaethol Arfordir Penfro a Bannau Brycheiniog yn dilyn cyllid a dderbyniwyd drwy Gronfa Craffu Llywodraeth Cymru.  Fel rhan o'r broses honno, roedd Astudiaeth Graffu wedi’i gwneud o gynlluniau Cronfa Datblygu Cynaliadwy (CDC) y ddau Awdurdod.
     Roedd yr astudiaeth bellach wedi'i chwblhau ac roedd yr adroddiad a oedd ger bron yr Aelodau y diwrnod hwnnw’n cyflwyno tystiolaeth o'r cyfraniad a wnaed gan gynlluniau Cronfa Datblygu Cynaliadwy y ddau Awdurdod i ddatblygu cymunedau carbon isel a'r gobaith oedd y byddai hyn yn gymorth i'r Aelodau ystyried sut orau i fwrw ymlaen â’r cynlluniau CDC yn y dyfodol.
     Esboniodd y Cynghorydd M James, fel rhan o broses yr Astudiaeth Graffu a arweiniwyd gan yr Athro Lovell o Barc Bannau Brycheiniog, y cafwyd sawl ymweliad safle a Gwrandawiad Craffu yn Sir Benfro ynghyd â sesiwn fideo-gynadledda rhwng Aelodau Sir Benfro ac Aelodau Bannau Brycheiniog.  Dywedwyd wrth yr Aelodau y dylid darllen adroddiad yr Athro Lovell gyda diddordeb mawr, gan ei fod yn cynnwys hanesion llwyddiannus, heriau a chasgliadau’r astudiaeth.
     Mynegodd y Cadeirydd ei ddiolch i'r rhai a fu’n ymwneud â’r gwaith a dywedodd ei fod wedi cael ei blesio â’r holl waith gafodd ei wneud ar y broses.  Dywedodd un Aelod hefyd ei bod yn werth cydnabod cyfraniad Panel Cynghorol y Gronfa Datblygu Cynaliadwy, ynghyd â chyfraniad y swyddogion i'r modd yr oedd cynllun y Gronfa Datblygu Cynaliadwy yn gweithio.

     PENDERFYNWYD bod yr adroddiad yn cael ei nodi.
15. Trwydded Caffi Oriel y Parc

     Dywedodd y Swyddog Ystadau wrth yr Aelodau bod cytundeb masnachfraint o 18 mis wedi’i gytuno ar gyfer gweithredu’r caffi yn Oriel y Parc o 1 Tachwedd, 2011 ymlaen.  Dywedodd y byddai'r drwydded yn cael ei hadolygu tua diwedd y cyfnod hwn, pan fyddai modd mesur yn well apêl y farchnad ehangach dros gymryd drosodd y cyfleuster.
     Roedd yr aelodau'n falch o ddweud pa mor blês yr oeddynt â'r ffordd yr oedd yn gweithredu ar hyn o bryd, a dywedodd y Swyddog Ystadau bod Rheolwr Oriel y Parc yn gweithio'n galed i farchnata'r cyfleuster cyfan a'r digwyddiadau a gynhelir gydol y flwyddyn.
     PENDERFYNWYD bod y newyddion diweddaraf gan y Swyddog Ystadau yn cael ei NODI.
16.
Gwahardd y cyhoedd
     Dywedodd Pennaeth y Gwasanaethau Cyfreithiol wrth yr Aelodau am y rhesymau a gyflwynwyd gan swyddogion ar gyfer gwahardd y cyhoedd yn ystod y drafodaeth ar y materion sy'n ymwneud â Chastell Caeriw a'r amrywiaeth i Reol Sefydlog Rhif 13 Contractau Mawr.  Cytunodd fod y sail dros wahardd y cyhoedd, y cafodd yr Aelodau wybodaeth lawn amdani, yn gadarn.
     PENDERFYNWYD bod y cyhoedd yn cael eu gwahardd o'r cyfarfod tra byddai’r materion canlynol (Gweler Cofnodion 17 a 18 isod) yn cael eu trafod oherwydd bod posibilrwydd y byddai gwybodaeth eithriedig fel y'i diffinnir ym Mharagraffau 12, 14 ac 16 o Ran 4 o Atodlen 12A i Ddeddf Llywodraeth Leol 1972 yn cael ei datgelu.
17.
Materion yn ymwneud â Chastell Caeriw

     Roedd yr adroddiad yn amlinellu asesiad ac argymhellion y swyddogion mewn perthynas â thri mater a oedd yn ymwneud â safle Castell Caeriw:
(i)
y bwriad i godi adeilad parhaol yn lle’r cabanau symudol presennol gyda chymorth grant, a fyddai hefyd yn cwmpasu gwaith ychwanegol;
(ii)
awdurdodi gwaith atgyweirio brys i Sarn Caeriw, a
(iii)
penderfynu ar yr ymateb mwyaf priodol i fynegiant o ddiddordeb, nas gofynnwyd amdano, gan drydydd parti ynghylch gweithredu (ar delerau) safle Castell Caeriw.
     PENDERFYNWYD:

(a)
awdurdodi swyddogion i fynd ati i gyflawni’r gwaith ar y cabanau symudol a gwaith arall yn unol â’r amodau a’r costau yn yr adroddiad;
(b)
awdurdodi swyddogion i fwrw ymlaen â gwaith brys ar Sarn Caeriw a:

(i)
bod y cyllid angenrheidiol yn cael ei drosglwyddo o Gronfeydd Wrth Gefn yr Awdurdod i ariannu’r prosiect; a
(ii)
cymeradwyo penderfyniad y Prif Swyddog Gweithredol a’r Prif Swyddog Ariannol i amrywio Rheol Sefydlog Rhif 13 Contractau Mawr er mwyn medru penodi contractwr arbenigol ar unwaith yn dilyn gweithdrefn dendro gyfyngedig, a
(c)
gwrthod y mynegiant o ddiddordeb nas gofynnwyd amdano ynghylch gweithredu safle Castell Caeriw, ond diolch i’r trydydd parti dan sylw am eu diddordeb.
18.
Amrywio Rheol Sefydlog 13 ynghylch Contractau Mawr
     Hysbyswyd yr Aelodau bod achos cyfreithiol wedi ei gymryd yn erbyn yr Awdurdod mewn perthynas â digwyddiad, ac roedd y manylion yn yr adroddiad a oedd ger eu bron y diwrnod hwnnw.  Dywedodd y Prif Swyddog Gweithredol y bu’n rhaid cysylltu â Chyfreithwyr fel mater o frys er mwyn diogelu buddiannau'r Awdurdod, felly roedd ef - ar y cyd â'r Prif Swyddog Ariannol - wedi rhoi ei awdurdod i amrywio Rheol Sefydlog Rhif 13 Contractau Mawr er mwyn medru cysylltu â’r cyfreithwyr.
     PENDERFYNWYD bod y camau a gymerwyd gan y Prif Swyddog Gweithredol a'r Prif Swyddog Ariannol er mwyn medru cyflogi cyfreithwyr allanol yn cael eu cymeradwyo.

19.
Eitemau eraill o fusnes yr oedd y Cadeirydd, oherwydd rhesymau arbennig, wedi penderfynu y dylid eu hystyried ar frys yn unol ag Adran 100B(4)(b) o Ddeddf Llywodraeth Leol 1972.
(a)
Tir yn Sageston

     Dywedodd y Prif Swyddog Gweithredol fod cais cynllunio wedi ei gyflwyno i Gyngor Sir Penfro ar gyfer datblygu tai ar dir yr Awdurdod yn Sageston.  Roedd y cais wedi cael ei ddilysu gan y Cyngor a disgwylir yn awr am benderfyniad.
     PENDERFYNWYD NODI’R adroddiad.
(b)
Ad-drefnu
     Rhoddodd y Prif Swyddog Gweithredol adroddiad manwl ar y cynnydd o ran y rhaglen ad-drefnu a fyddai'n eu galluogi i ddarparu gwasanaeth mwy hyblyg ac yn galluogi'r Awdurdod i ymateb yn well i agwedd Llywodraeth Cymru at reolaeth amgylcheddol.
     Atgoffodd yr Aelodau bod timau newydd wedi'u creu, a oedd wedi arwain hefyd at ostyngiad yn nifer y Penaethiaid Gwasanaeth.  Roedd gwaith yn dod yn ei flaen ar ddatblygiad yr is-strwythurau, ynghyd ag adolygiad o'r swyddogaeth weinyddol, a'r gobaith oedd y byddai'r broses gyfan yn ei lle erbyn diwedd y flwyddyn.
     Dywedodd hefyd bod ymarfer cyllidebu ar sail sero wedi cael ei weithredu ar gyfer y flwyddyn ariannol nesaf, lle byddai’n rhaid i reolwyr cyllidebau wneud cais am gyllid ar gyfer prosiectau penodol a byddai hyn yn ei le yn y Flwyddyn Newydd.
     Yn olaf, dywedodd y Prif Swyddog Gweithredol fod y broses ymddeol yn gynnar ddiweddar wedi bod yn fuddiol oherwydd byddai'r buddsoddiad oedd ei angen i alluogi staff dan sylw i fanteisio ar y cynllun yn cael ei ad-dalu (o ran arbedion) erbyn 2012/13 - ddwy flynedd yn gynt na'r disgwyl.  Ychwanegodd y byddai Aelodau yn derbyn mwy o wybodaeth ar y mater hwn yn eu Gweithdy Cyllidebol ym mis Rhagfyr.
     PENDERFYNWYD bod y camau a gymerwyd gan y Prif Swyddog Gweithredol o ran ad-drefnu gwasanaethau yn cael eu cymeradwyo.
(c)
Ffarwelio ag Aelodau sy’n ymddeol
     Cyfeiriodd y Cadeirydd at y ffaith bod Mrs F Lanc a Mr R Howells yn mynychu eu cyfarfod olaf o'r Awdurdod gan fod eu tymor yn y swydd yn dod i ben ar 30 Tachwedd 2011.  Diolchodd i'r ddau ohonynt am eu cyfraniadau gwerthfawr i waith yr Awdurdod a dymunodd yn dda iddynt yn y dyfodol.
     Dywedodd Mr Howells ei fod wedi mwynhau ei dymor o ddeng mlynedd yn fawr iawn.  Ychwanegodd bod cryfder Awdurdod y Parc Cenedlaethol yn ansawdd ei staff, a oedd wedi ei drin yn gwrtais ac yn effeithlon bob amser.  Aeth ymlaen i ddweud y byddai'n colli’r Awdurdod a'r Aelodau ‘n fawr iawn.
     Ategodd Mrs Lanc sylwadau Mr Howells, gan ddweud bod ei chwe blynedd hithau hefyd  wedi bod yn bleserus iawn.  Diolchodd i'r Cadeirydd am ei eiriau caredig a gobeithiai y byddai pawb sy'n ymwneud â'r Awdurdod yn parhau i ofalu am fioamrywiaeth y Parc.

